
Orain, hain zuzen, su-etenaren ha-
mabostaldia hasterakoan. Josu Urruti-
koetxea arrestatuz, ez-entzun borobila 
egin dio frantses gobernuak ETA-ren 
eskaintzari. Organizazio armatua ino-
lako lotsarik gabe orain zafratuz, agi-
rian utzi dute negoziaketari «ez» eran-
tzuteko erabakia. 

Hots, politzi ekintza honetan (gaine-
rako guztietan bezala, eta hau orain 
dela 25 urte gutxienez) bi politzien (eta 
bi gobernuen) elkarhartzea segurutzat 
jo daitekeenez gero, kolpatzeko era-
bakia oso goian hartua izan dela pen-
tsatu behar da. 

Ia-ia egun berean, PNVak eta EEak 
partidu españolekin «pakto» famatua 
berretuz eta «ETA-ren disoluzioa» es-
katuz, zerbitzu gaitza egin diete Ma-
drile eta Parisi; bi sinadura horiek 
«euskal onespen» gisa erakuts baitai-
tezke munduan zehar datorren zan-
paldia zuritzeko. 

Bidenabar ere, errazago zaio Biz-
kaiko gobernariari 21ko manifestazioaz 
HBri «ez» erantzutea. 

Gertakarien larria, larria izanik ere 
(eta larriagoa izango ote den guztiok 
beldur), epifenomeno hutsa da. 

Frantziak. Espainiak. «paktoa» si-
natu duten indarrek: «aquí no pasa 
nada: Estatuto de Guernica, y punto. 
Se acabó el problema», diote. 

Itsukeria honen larria denborak neur-
tuko du. Itsukeria horren saldukeria 
ere , autodeterminazioaren arauera 
agertuko da geroan. Baina bi «euskal» 
partiduk eman berri duten «avalaren 
prezioa», herri mindu honek ordaindu 
beharko du berriro odoletan eta nega-
rretan. 

